
   Ӳкĕнӳ

   Микул Ишимбай | Сăвă

   Тăлăх пуснă ача пулнăран

Тантăшсем пек кервен ӳсеймерĕм.

Çĕр ĕçне кӳлĕнсе ачаран

Выляса савăнма ерçеймерĕм.



Каярах, яш шайне те çитсен,

Ăраскаллă пĕрех пулаймарăм.

Савнине ал çинче çĕклесе

Пурнăç çулĕпе эп утаймарăм.



Ӳпкелемĕп çавах шăпама,

Пӳрнине пуç тайса йышăнатăп.

Тепри хурласан та хама

Çаплипех малалла талпăнатăп.



Аллă çул пурăнсан çĕр çинче

Хушăнать-мĕн пайтах тивĕç-парăм.

Шел, çак шавлă кун-çул юххинче

Хам çырас тенине çыраймарăм.

  